
Nd. 630. Tillaga

til þingsályktunar um breyting á reglum um »Gjöf Jóns Sigurðssonar«.

Frá Jóni Þorkelssyni.

Alþingi ályktar að samþykkja eftirfarandi breytingar og viðauka við regl- 
ur þær um »Gjöf Jóns Sigurðssonar«, sem settar voru á alþingi 24. ágúst 1881 
og staðfestar af konungi 27. apríl 1882:

1- gr.
1. gr. orðist svo: Sjóðurinn skal vera í vörzlum Stjórnarráðs íslands, sem 

annist um að hann ávaxtist.

2. gr.
2. gr. orðist svo: Innstæða sjóðsins haldist óskert, en vöxtunum má verja 

1, til verðlauna fyrir vel samin vísindaleg rit,
2, til þess að styrkja útgáíur slíkra rita annars kostar, og
3, til þess að styrkja útgáfur merkilegra heimildarrita.

Öll skulu rit þessi lúta að sögu íslands, bókmentum þess, löguin, stjórn 
eða framförum.

Ástæður nokkurar.

Sjóður pessi er stofnaður með erfðaskrá Ingibjargar ekkjufrúar Einarsdóttur dag- 
settri 12. des. 1879 (Alþ.tíð. 1881, I, 407—408. — Fylgiskjal 1.), og var í henni svo ákveðið, 
að alþingi það, er næst komi þá saman, gerði nánari ákvæði um gjöf þessa. Setti þvi al- 
þingi 1881 með þingsályktun 24. ágúst »Reglur um Gjöf Jóns Sigurðssonar«, er siðan voru 
staðfestar af konungi 27. april 1882 (Alþ.tið. 1881, I, 555. — Stjórnartíðindi 1882, B, 88—89. 
— Fylgiskjal 2) og var sjóðurinn þá aö upphæð 5,329 kr. 15 aurar. í 2. gr. i reglum þess- 
um er mælt svo fyrir, að verja skuli árlega vöxtunum af sjóðnum til þess að verðlauna 
»vel samin visindaleg rit viðvikjandi sögu landsins og bókmentum, lögum þess, stjórn og 
framförum«.

1885 voru i fyrsta sinn kosnir 3 menn i nefnd af sameinjuðu þingi til þess að 
dæma um rit þau er bærust að og óskað væri fyrir verðlauna af sjóðnum, og þá gaf al- 
þingi og út erindisbréf fyrir þessa nefndarmenn (Alþtið. 1885, C, 251), og upp þaðan er að 
telja að sjóðurinn væri kominn á legg og til afnota.

Pó að hér á landi hafi lengi verið og sé enn tilflnnanlegur skortur á sjóðum, er 
hlynni að þvi, sem visindi og lærdómur nefnist, virðist reynslan þó vera búin að sýna það.



að sjóðurinn nái ekki tilgangi sinum til hlítar með fyrirkomulagi þvi, sem á honum hefir 
verið til þessa. Pað er eins og verðlauna fyrirkomulagið sé ekki heppilegt eitt út af fyrir 
sig, eftir pvi að dæma, hve dræmt hafa borist ritgerðir til nefndarmanna. Að eins tvisvar 
sinnum hefir það komið fyrir að nefndinni hafi borist ritgerðir, sem ekki hafa þótt verð- 
launaverðar. Var það 1887, í fyrsta skiftið, sem leitað var verðlauna. Voru það tvær rit- 
gerðir, önnur um Jón íslending, en hin um Eggert Olafsson (Alþtíð. 1887, 
C, 258). En í hitt skiftið, 1893, var það ritgerð, er nefndist »Manngjöld — hundrað« 
(Alþtíð. 1893, C, 420). Árið 1889 voru verðlaun af sjóðnum veitt í fyrsta sinni, en í alt hafa 
verölaun verið veitt 5 sinnum, alls að upphæð 2,500 kr. Kemur þaö niður á 7 ritgerðum 
og 6 mönnum á þessa leið:

1889. Þorvaldur Thoroddsen: Pekking manna og hugmyndir um ísland frá elztu 
timum fram að siðabót, 400,00 (Alþtíð. 1889, C, 199).

1891. Hannes Þorsteinsson: Guðfræðingatal eða ritgerð um islenzka stúdenta, er 
tekið hafa embættispróf i guðfræði við Kaupmannahafnarháskóla frá 1707. 450,00 
(Alþtið. 1891, C, 201).

1895. 1. Dr. Björn M. Olsen: Um Sturlungu. 500,00.
2. Sira Jón Jónsson i Stafafelli: Um islenzk mannanðfn. 200,00 (Alþtið. 

1895, C, 202b).
1897. Dr. Finnur Jónsson: íslenzk skáldamálfræði um 900 til 1300. 250,00 (Alþtið. 

1897, C, 306).
1901. 1. Sira Jón Jónsson i Stafafelli: Um leifar norrænna goðsagna og hetju- 

sagna í islenzkum fornaldarsögum, æfinlýrum og alþýðusögum. 400,00.
2. Ólafur Daviðsson: Galdrar og galdramál á íslandi. 300,00 (Alþtið. 1901, 

C, 27).

Árið 1899 gaf sig enginn fram með ritgerð (Alþtið. 1899, C, 325), og siðustu 10 ár- 
in siðan 1901 hefir stungið svo gjðrsamlega i stúf, að nefndinni hefir ekki borist eitt ein- 
asta rit alt til þessa dags (Alþtið. 1903, C, 270. — 1905, A, 418. - 1907, A, 284. — 1909, A, 
722. — 1911, sjá þingskjal 622).

Nefnd sú, sem kosin var á Alþingi 1909, hefir þvi i skýrslu sinni til Alþingis 8. þ. 
m. lcyft sér að vekja athygli á því, hvort ekki væri ástæða að rýmka nokkuð um ákvæði 
reglnanna um sjóðinn i þá átt, sem hér er farið fram á (þingskjal 622), til þess að sjóður 
þessi geti sem bezt komið að tilætluðum notum.

Sjóðurinn hefir eðlilega vaxið að sama skapi þessi ár, sem ekki hefir verið úr 
honum veitt. Af eftirfarandi yfirliti má sjá hvað honum hefir liðið á hverjum tveggja ára 
fresti.

1882, 27. apr. var hann (Stjórnartið. 1882, B, 88-89) 5,329,15
1885, 3. júli (Alþtíð. 1885, C, 53)............................... 8,602.28
1887, 23. júli (Alþtið. 1887, C, 259)............................... 9,427,71
1889, 27. júli (Alþtið. 1889, C, 292)......................... 10,171,19
1891, 27. júli (Alþtiö. 1891, C, 239)............................... 10,486,06
1893, 27. júli (Alþtið. 1893, C, 419)............................... 11,235,67
1895, 27. júlí (Alþtið. 1895, C, 232)............................... 12,067,24
1897, 27. júlí (Alþtíð. 1897, C, 307)............................... 12,205,34
1899, 27. júli (Alþtið. 1899, C, 324)............................... 12,820,04
1901, 27. júli (Alþtið. 1901, C, 406)............................... 12,313,95
1903, 27. júli (Alþtið. 1903, C, 358)............................... 13,393,22
1905, 10. ág. (Alþtíð. 1905, A, 427)............................... 14,535,65
1907, 17. ág. (Alþtið. 1907, A, 302)............................... 15,818,83
1909, 3. maí (Alþtið. 1909, A, 731)............................... 16,557,60
1911, 13. jan. (Alþtíð. 1911, A, 623)............................... 17,991,56



Fylgiskjöl.

I.
Erfðaskrá frú Ingibjargar Einarsdóttur.

[Alþingistiðindi 1881 I, 407—408].
Eg Ingibjðrg Einarsdóttir veit að það var einlægur vilji mins elskaða eiginmanns, 

Jóns Sigurðssonar, að gefa íslandi mestan hlut eigna sinna eftir okkur bæði látin, til fram- 
fara landinu, samkvæmt þvi, er hann alla æfi varði lífi sínu, en vegna veikinda hans drógst 
þetta og varð ekki framkvæmt verklega, svo mér sé kunnugt.

Vil eg þvi, til þess að þessu hans áformi verði framgengt, gefa eftir minn dag tvo 
þriðju parta af eigum minum, þeim sem verða afgangs skuldum og útfararkostnaði. Skal 
sjóður þessi nefnast »Gjöf Jóns Sigurðssonar«; en Alþingi það, er kemur fyrst saman eftir 
dánardag minn, skal kveða á um það, hvaða fyrirtæki það er, sem landinu er mest til 
gagns, að fénu sé varið til; það skal og semja reglur fyrir sjóðinn, er upp frá því verður 
fylgt; þó skal það tekið fram, að einungis vöxtunum skal árlega útbýtt, en höfuðstóllinn 
látinn óskertur.

Par sem eg býst við, að efni min séu eigi mikil, en eg vil að gjöf sú, sem kend 
er við nafn mins hjartkæra eiginmanns, sé sem rausnarlegust og fósturjörðu okkar að sem 
beztum notum, þá eru það vinsamleg tilmæli min, að erfingjar hans láti eftir af erfð sinni 
tiltölulegan part móti þvi, er eg hér með hefi ákveðið af minni eign, svo þeir þannig aö 
sinu leyti framkvæmi vilja hans i lifanda lifi.

Ennfremur gef eg 200 kr. — tvö hundruð krónur -- Póru Pálsdóttur, sem með 
mestu trú og dygð hefir stundað mig i veikindum minum og minn elskaða eiginmann i 
banalegu hans.

Pað er minn fastur ásetningur að fylgja liki mins elskaða eiginmanns heim til ís- 
lands i vor, ef mér endist lif, en þóknist guði eigi að treina lif mitt svo lengi, þá er það 
hér með ósk min, að lík mitt fái að hvilast við hlið hans i Reykjavikur kirkjugarði.

Bréf þetta er skrifað af elsku til íslands, sem mér ætíð hefir verið svo kært, og 
ást og virðingu til míns ógleymanlega eiginmanns, sem hefir verið mér alt, mitt lif og mitt 
yndi; það er ihugað með fullu ráði og óskerlum sönsum i votla viðurvist.

Kaupmannahðfn 12. d. Desemberm. 1879.
Ingibjörg Einarsdóttir

(handsalað).

Við undirskrifaðir höfum samstundis heyrt ekkjufrú Ingibjörgu Einarsdóttur með 
fullu ráði kannast við, að framanskrifað bréf væri að öllu leyti skrifað samkvæmt ósk 
sinni og vilja, eftir að hún hafði heyrt það lesið, og séð hana handsala nafn sitt undir 
það. Pað vottum við hér með.

Kaupmannahöfn 12. des. 1879.
Magnús Eiriksson, Eiríkur Briem,

cand. theol. prófastur í Húnavatnssýslu.

II.
Reglur um »Gjöf Jóns Sigurðssonar« eins og þær voru samþyktar 
af Alþingi 24. Ágúst 1881 og staðfestar af konungi 27. Apríl 1882.

Pingsályktun.
Samkvæmt umboði þvi, sem Alþingi 1881 er gefið i erfðaskrá frúar Ingibjargar 

Einarsdóttur, dagsettri 12. Desbr. 1879, ályktar Alþingi, að um gjafasjóð þennan, sem stofn- 
aður er með erfðaskrá þessari, og nefndur er »Gjöf Jóns Sigurðssonar«, séu settar reglur 
þær, er hér fara á eftir:



R e g 1 u r 
um »Gjöf Jóns Sigurössonar«.

1. gr.
Sjóðurinn skal vera i vörzlum landshöföingjans yfir íslandi, sem annist um, að 

hann ávaxtist.
2. gr.

Innstæöa sjóösins haldist óskert, en vöxtunum skal variö til verölauna fyrir vel 
samin vísindaleg rit viövikjandi sögu landsins og bókmentum, lögum þess, stjórn og 
framförum.

3. gr.
Alpingi velur í hvert skifti, er þaö kemur saman, 3 menn, sem kveöa á um, hver 

njóta skuli verölaunanna.

gr.
Landshöföingi semur skýrslu um ástand sjóösins, og sendir hann förseta hins 

sameinaöa Alpingis.

Þannig sampykt af báöum deildum Alpingis.
Efri deild Alpingis 24. Ágúst 1881.

Bergur Thorberg.
Magnús Stephensen.


